
ONOR. IMHALLEF 

Seduta tat-18 ta' Gunju, 2008 

 
 

Mandat Numru. 768/2008/1 
 
 
 

Rikors ghall-hrug ta’ Mandat ta’ Inibizzjoni Numru 
768/2008 fl-ismijiet: 

 
County Leatherware Ltd. 

 
vs 
 

Antonio Gauci. 
 
Il-Qorti, 
 
I. PRELIMINARI. 
 
Rat ir-rikors ghall-hrug ta’ Mandat ta’ Inibizzjoni tas-
socjeta’ County Leatherware Ltd. datat 20 ta’ Mejju 2008 
a fol. 1 tal-process fejn talbet li l-intimat jigi mizmum u 
inibit milli jibda kwalunkwe xoghlijiet u jkompli bi 
kwalunkwe uzu fuq strippa art wiesgha tmien piedi fl-area 
“Tal Frisk” sive “Tal Lembuba” sive “Tal Barumbara” 
Santa Venera, konfinanti mix-xellug (meta wiehed ihares 

min-naha tat-triq) bl-istabbiliment “Curtico Building” Old 
Railway Track (Triq Psaila), Santa Venera appartenenti 
wkoll lis-socjeta’ esponenti u konfinanti mill-lemin minn 
bicca art ohra appartenenti ghall-istess intimat, b’mod illi 
din l-istrippa tikkostitwixxi kuritur art bejn il-proprejatajiet 
rispettivi tal-partijiet. 
 
Illi l-esponenti tvanta drittijiet ta’ proprjeta’ esklussiva fuq l-
imsemmija strippa u fil-waqt li b’sentenza tal-5 ta’ Ottubru 
2007, il-Prim’Awla tal-Qorti Civili, preceduta minn ohra in 
parte tal-15 ta’ Dicembru 1997 fl-ismijiet “Tamarac 
Limited, Vitrex Limited u Wallace Investments Ltd” u 
b’nota tad-9 ta’ Awissu 2001, is-socjeta’ Finholdings Ltd 
assumiet l-atti tal-kawza f’isimha minflok is-socjeta’ 
Wallace Investments Ltd vs County Leatherware Limited” 
iddikjarat l-imsemmija strippa bhala appartenenti lill-atturi 
billi ddikjarat illi “l-porzjon ta’ l-art formanti parti mill-
ghelieqi msejjhin “Tal Frisk” sive “Tal Lembuba” sive “Tal 
Barumbara” fil-kuntrada ta’ Misrah il-Barrieri, f’Santa 
Venera tal-kejl superficjali ta’ 602 metri kwadri eskluza l-
parti stradali accessibbli din l-art minn estenzjoni ta’ Triq 
Psaila, hija di proprjeta’ esklussiva tal-istess socjetajiet 
attrici”  u pprefiggiet terminu ta’ xahar biex is-socjeta’ 
konvenuta “tirtira definittivament mill-art jew xi parti diviza 
minnha proprjeta’ tas-socjetajiet attrici kif fuq inghad”, l-
istess socjeta’ konvenuta, l-esponenti odjerna, appellat 
minn dik is-sentenza u dik precedenti in parte, u 
attwalment l-appell ghadu ma giex appuntat; 
 
Illi l-atturi appellati f’dik il-kawza sucitata Citazzjoni Numru 
320/96/GV, ittrasferew pendenti l-imsemmi appell l-art 
taghhom “Tal Frisk” sive “Tal Lembuba” sive “Tal- 
Barumbara” fil-kuntrada ta’ Misrah il-Barrieri, f’Santa 
Venera lill-intimat odjern; 
 
Illi ftit granet ilu, inbeda x-xoghol ta’ skavar u thammil fuq 
l-art tal-intimat fuq in-naha tal-lemin (meta wiehed ihares 
minn Triq Psaila) oltre’ l-imsemmi kuritur fl-art in kwistjoni, 
b’dan pero’ illi fil-waqt li x-xoghlijiet ghandhom x’jaqsmu 
biss mal-parti tal-proprjeta’ tal-intimat fejn ma hemmx 
kwistjoni, abbuzivament intefa’ hafna materjal provenjenti 
minn tali parti ghal gol-kuritur in kwistjoni u sahansitra 

saru anke marki biz-zebgha mal-hajt tal-appogg tal-binja 
“Cutrico Building”, fuq ix-xellug tal-istrippa; 
 
Illi llum stess inbena hajt gholi ftit filati fuq Triq Psaila 
ezattament quddiem il-parti in kwistjoni u qed isir qtugh ta’ 
blat fuq il-parti adjacenti tal-intimat fejn m’hemmx 
kwistjoni, liema qtugh qed joqrob sew lejn il-parti in 
kwistjoni; 
 
Illi l-esponenti hija serjament ippreokkupata illi, oltre’ l-uzu 
abbusiv gia affettwat mill-intimat fuq l-istrippa art in 
kwistjoni bi tfigh ta’ materjal, ser jigi ezegwit xoghol veru u 
proprju f’din l-istrippa bi pregudizzju ghad-drittijiet tal-
esponenti.   
 
Illi fil-waqt li l-esponenti ma ghandha assolutament ebda 
oggezzjoni li jitkomplew ix-xoghlijiet fl-art tal-intimat oltre` 
l-istrippa wiesgha tmien piedi mertu tal-appell imsemmi, 
hija trid mill-banda l-ohra zzomm il-pretenzjonijiet taghha 
ta’ proprjeta` fuq l-istrippa mpregudikati u ghalhekk qed 
titlob li sakemm ikun hemm sentenza finali mill-Onorabbli 
Qorti tal-Appell fil-kawza Citazzjoni Numru 3207/96 GV, l-
intimat jigi inibit: - 
 
1. Milli jaghmel kwalunkwe xoghlijiet fuq l-imsemmija 
strippa in kwistjoni ta’ tmien piedi wiesgha u ghall-fond 
kollu taghha bid-dritt il-hajt tal-appogg tal-binja “Cutrico 
Building), Old Railway Track (Triq Psaila), Birkirkara; 
 
2. Milli jkompli juza’ l-istess strippa ghat-tfigh ta’ radam 
jew kwalunkwe materjal iehor, provenjenti mill-parti tieghu 
adjacenti li fuqha m’hemmx kwistjoni; 
 
3. Milli jaghmel kwalunkwe uzu ta’ liema natura ikun 
minnha, b’mod li tali strippa art tibqa’ kompletament libera 
sa ma jkun hemm res judicata fil-kawza Citazzjoni Numru 
3207/96GV. 
 
Rat ir-risposta ta’ Antonio Gauci datata 26 ta’ Mejju 2008 
a fol. 5 tal-process fejn bazikament sostna li (a) ma 
hemmx prova prima facie li l-istess rikorrenti ghandhom 
dritt minnhom pretiz u ghalhekk li tali talba tigi milqugha u 

dan ghaliex is-sentenza citata tal-Prim Istanza hija 
bbazata fuq konsiderazzjonijiet teknici, tant li kien hemm 
anke periti perizjuri, u l-appell intavolat huwa ta’ natura 
teknika li l-probabbilta’ hija li l-istess appell mhux biss jigi 
michud izda li jigi ddikjarat frivolu u vessatorju; li s-socjeta’ 
rikorrenti mhux ser issofri pregudizzju jekk jintlaqa’ l-
mandat u hawn saret distinzjoni bejn n-natura ta’ xoghlijiet 
li l-istess Mandat Kawtelatorju jista’ jolqot u cjoe’ (a) l-hajt 
ta’ tmien filati inbena fuq il-bankina sabiex ma jkunx 
hemm perikolu ghall-membri tal-pubbliku u minhabba d-
dislivell qawwi li jezisti u dan sar kif dirett mill-Health and 
Safety Officers; (b) it-thammil ma bediex mill-intimat izda 
mis-socjeta intimata stess u din twaqqfet mis-socjeta’ 
Tamarac Limited u sakemm sehh dan kien baqa’ biss 
tithammel biss parti zghira fuq gewwa nett ta’ l-art 
kontestata u dan it-thammil mhux ser jikkawza ebda 
pregudizzju ghall-istess socjeta’ rikorrenti; (c) dwar 
tpoggija ta’ terrapien l-intimat ta struzzjonijiet sabiex dan 
jitnehha izda dan ma huwiex  ta’ pregudizzju ghas-socjeta’ 
rikorrenti. Fl-ahharnett jekk jintlaqa’ dan il-mandat inghad 
li l-intimat ser isofri pregudizzju peress li fid-9 ta’ 
Settembru 2005 kien kostrett jikri showroom (Dok. “AG 
4”), u jekk ix-xoghlijiet fuq l-art in kwistjoni ma jinbdewx 
sat-8 ta’ Dicembru 2008 il-permess jaqa’ u la l-art giet 
dikjarata ODZ mill-MEPA issir awtomatikament green 
area b’varjazzjoni sostanzjali fil-valur tal-istess art u dan 
apparti li l-kostruzzjoni fil-futur tkun tigi tkun izjed, 
minbarra li l-intimat isofri minn nuqqas ta’ uzu ta’ l-istess 
art stmat li jkun ta’ €45,000 fis-sena, u ghalhekk sostna li 
minhabba dawn ir-ragunijiet kien qed jigi prezentat 
kontestwalment rikors ai termini tal-artikolu 838 A tal-
Kap 12. 
 
Rat id-digriet tal-20 ta’ Mejju 2008 fejn il-Qorti laqghet it-
talba provizorjament u appuntat l-istess rikors ghas-smigh 
ghas-seduta tat-28 ta’ Mejju 2008, u ordnat in-notifika ta’ l-
istess rikors lill-kontro parti b’erbat ijiem (4) zmien ghar-
risposta. 
 
Rat il-verbal tas-seduta mizmuma fit-28 ta’ Mejju 2008 fejn 
meta ssejjah ir-rikors dehru d-difensuri tal-partijiet, l-
intimati prezenti. Dr. Kenneth Cutajar ha konjizzjoni tar-

rikors ta’ l-intimat datata 26 ta’ Mejju 2008 u nghata kopja 
ta’ l-istess. Ir-rikors gie pospost. Meta rega’ issejjah ir-
rikors dehru l-partijiet assistiti. Dr. Kenneth Cutajar 
esebixxa nota b’xi dokumenti. Dr. Gianfranco Gauci 
ddikjara li s’issa ma sarx xoghol fuq l-istrippa in kwistjoni. 
Id-diffensuri trattaw il-kaz. Il-Mandat gie differit ghall-
provediment in camera. 
 
Rat id-dokumenti esebiti.  
 
Rat l-atti kollha l-ohra tal-kawza. 
 
II. KONSIDERAZZJONIJIET. 
 
Illi dan ir-rikors gie mahrug a bazi ta’ l-artikolu 873 tal-
Kap 12 tal-Ligijiet ta’ Malta li jiddisponi li:- 
 
“(1) L-iskop tal-mandat ta’ inibizzjoni hu dak li jzomm 
persuna milli taghmel kwalunkwe haga li tkun ta’ 
pregudizzju ghall-persuna li qed titlob il-mandat.” 
 
“(2) Il-Qorti m’ghandhiex tohrog tali mandat jekk ma tkunx 
sodisfatta li dak il-mandat huwa mehtieg sabiex jitharsu l-
jeddijiet tar-rikorrenti, u li dak ir-rikorrent prima facie jidher 
li ghandu dawk il-jeddijiet”. 
 
Illi b’hekk l-iskop ta’ mandat kawtelatorju huwa li kull 
persuna tista’, minghajr ma hu mehtieg li jkun hemm 
decizjoni, tqieghed fiz-zgur il-jeddijiet taghha bil-mezz ta’ 
wiehed jew izjed mill-atti kawtelatorji  u ghalhekk l-
elementi ghall-hrug tal-istess mandat huwa li:- 
 
a)  dak ir-rikorrent prima facie jidher li ghandu dawk il-
jeddijiet. 
 
b)  ikun mehtieg sabiex jitharsu l-jeddijiet tar-rikorrent, u 
dan ifisser li jekk ma jinharigx l-istess mandat l-istess 
rikorrenti ikun ser isofri hsara irreparabbli li tinnecessita 
rimedju adegwabbli u skond il-provediment “Angelo 
Xuereb et noe vs Marin Hili et nomine” dwar il-kliem 
tkun ta’ hsara fil-kawza inghad li “ghandha tinghata 
interpretazzjoni li dak li qed jipprova jigi inibit, jekk ma jigix 

inibit, jista’ jkun ta’ pregudizzju fis-sens, li mhux biss 
jikkawza hsara pero` li jikkawza hsara li m’hemmx 
alternattiva ghaliha, almenu fil-mori tal-kawza jew li l-
alternattiva hija sproporzjonata…”. Ara wkoll “Victor 
Mizzi vs Joseph Gasan et” rikors 4216/92 Imh J D 
Camilleri, u “Avv Dr Victor Borg Grech vs Joseph 
Gasan et” rikors 3984/92 Imh Albert Manche`. F’dan il-
kuntest inghad fil-kawza fl-ismijiet “Giacomo Galea vs 
Pio Bezzina” (A.C. 5 ta’ Awissu 1954) li din il-procedura 
hija wahda ta’ natura eccezzjonali.   
 
Illi dwar l-element li r-rikorrenti ghandu prima facie d-dritt li 
qed jippretendi li ghamlu dan ovvjament ifisser li l-Qorti 
ghandha tezimina biss dak li jidher mad-daqqa t’ghajn u 
dejjem b’mod oggettiv minghajr pero’ ma tidhol fil-kwistjoni 
dwar il-mertu, u dan peress li l-post li ghandha tiddeciedi 
dwar il-mertu tal-istess huwa biss fil-kawza proprja, u din 
il-Qorti fil-proceduri odjerna mhux mistennija u fil-fatt ma 
ghandhiex tidhol sabiex tiddeciedi l-mertu tal-kwistjoni 
ghaliex l-iskop ta’ din il-procedura straordinarji huwa intiz 
sabiex jipprotreggi d-dritt li jidher prima facie u li jiehdu l-
prekazzjonijiet necessarji sakemm il-pendenza tigi 
definittivament mistharrga b’kawza gudizzjarja opportuna. 
 
Illi f’dan il-kaz is-socjeta’ rikorrenti tippretendi li ghandha 
dritt ta’ propreta` fuq porzjoni ta’ art strippa wiesgha tmien 
piedi fl-area “Tal Frisk” sive “Tal Lembuba” sive “Tal 
Barumbara” Santa Venera, konfinanti mix-xellug (meta 
wiehed ihares min-naha tat-triq) bl-istabbiliment “Curtico 
Building” Old Railway Track (Triq Psaila), Santa Venera 
appartenenti ukoll lis-socjeta’ esponenti u konfinanti mill-
lemin minn bicca art ohra appartenenti ghall-istess intimat, 
b’mod illi din l-istrippa tikkostitwixxi kuritur art bejn il-
proprjetajiet rispettivi tal-partijiet u li din l-istrippa 
allegatament tifforma parti mill-art li giet akkwistata 
flimkien ma’ socjeta’ ohra b’att datat 30 ta’ April 1985 fl-
atti tan-Nutar Joseph Cachia, u mbaghad tali art (mertu ta’ 
l-ahhar kuntratt) giet akkwistata kollha kemm hija mis-
socjeta’ rikorrenti permezz ta’ kuntratt ta’ tpartit datat 6 ta’ 
Ottubru 1987 fl-atti tan-Nutar Maurice Gambin. 

Illi fil-fatt din l-istrippa kienet il-mertu ta’ kawza fl-ismijiet 
“Taramac Limited et vs County Leatherware Limited” 
li giet deciza fil-5 ta’ Ottubru 2007 (Citaz. Numru 
3207/96/GV) fejn s-socjetajiet attrici hemm indikati 
sostnew li tali strippa kienet fil-fatt parti minn porzjoni 
diviza ta’ art li huma kienu akkwistaw permezz ta’ zewg 
kuntratti datati 26 ta’ Frar 1986 u 13 ta’ Marzu 1990 fl-atti 
tan-Nutar Tonio Spiteri, u b’hekk kif qalet il-Qorti fl-istess 
kawza bazikament il-kwistjoni bejn il-partijiet fil-kawza hija 
dwar il-linja ta’ divizzjoni li hemm bejn il-proprjeta’ tal-
kontendenti u jidher li abbazi ta’ diversi konstatazzjonijiet 
teknici, nkluzi rapporti teknici, u rapport ta’ periti perizjuri u 
proprju fuq dawn il-konsiderazzjonijiet ta’ natura teknika 
b’ezitu favorevoli ghas-socjetajiet attrici, l-istess Qorti 
adottat il-konkluzjonijiet tal-istess periti teknici u ddikjarat li 
l-istess strippa ta’ art hija proprjeta esklussiva tas-socjeta’ 
attrici. Minn din is-sentenza gie prezentat appell li sallum 
ghadu pendenti quddiem l-Onorabbli Qorti tal-Appell b’dan 
li certament ma hemm l-ebda res judicata fil-konfront tas-
socjeta’ konvenuta. 
 
Illi din il-Qorti ma tistax ma tiehux konjizzjoni tal-istat 
attwali tal-process gudizzjarju u dan anke ghall-fini tas-
soluzzjoni ta’ din il-pendenza, pero’ din il-Qorti thoss li 
lanqas tista’ tikkonsidra li l-kaz huwa maghluq ghaliex fil-
fatt hemm appell pendenti, u din il-Qorti thoss li ghalkemm 
tifhem il-posizzjoni tal-intimat thoss li xorta wahda s-
socjeta’ rikorrenti f’dawn il-proceduri ppruvat li ghanda 
prima facie dritt u dan jekk xejn ibbazat fuq il-fatt li la 
darba hemm proceduri pendenti quddiem l-Onorabbli 
Qorti tal-Appell fuq l-istess pendenza ma tistax tghid li 
b’hekk l-istess rikorrenti ma ghandhom l-ebda dritt u 
b’hekk tanticipa d-decizjoni tal-Onorabbli Qorti tal-Appell. 
 
Illi madankollu fid-dawl tas-sitwazzjoni prezenti din il-Qorti 
thoss li mhux kull xoghol fuq l-istess strippa jista’ jigi 
definit bhala li jwassal ghall-pregudizzju rremedjabbli fil-
konfront tas-socjeta’ rikorrenti, u dan anke fil-kuntest ta’ l-
interpretazzjoni li ghandha tinghata ghar-rekwizit ta’ 
“pregudizzju rremedjabbli” u dan fis-sens li mhux bizzejjed 
li r-rikorrent juri li ser isofri xi pregudizzji, izda wkoll li tali 
pregudizzju jrid ikun irriparabbli b’dan li din il-Qorti ma 

tohrogx il-Mandat ta’ Inibizzjoni meta jkun hemm rimedju 
adegwat ghar-rikorrent, izda meta jkun necessarju li dan 
jigi milqugh ghaliex altrimenti r-rikorrenti jsofri pregudizzju 
rreparabbli. 
  
Illi f’dan il-kuntest jidher li l-istess socjeta’ rikorrenti ndikat 
fir-rikors promotorju taghha ghal kull tip ta’ xoghol li jista’ 
jsir fuq l-istess art, u fil-verita’ anke ghal xoghol li ma sarx 
fuq il-porzjoni ta’ art in kontestazzjoni.  
 
Illi proprju taht l-ahhar deskrizzjoni hawn imsemmija din il-
Qorti tikkonsidra r-riferenza li saret f’dawn il-proceduri 
ghall-bini tal-hajt lamentat, li jirrizulta li ma sarx fuq l-istess 
strippa, izda fuq il-bankina (Dok. “H 8” – “H 9”), u allura 
apparti li dan il-hajt jidher li gja gie mibni,  jirrizulta wkoll li 
dan bl-ebda mod ma sar fuq il-porzjoni ta’ art in 
kontestazzjoni. 
 
Illi dwar l-allegat tqeghid ta’ terrapien u anke thammil tal-
istess strippa, hija l-opinjoni ta’ din il-Qorti li dan ma huwa 
ser iwassal ghall-ebda dannu rreparabbli fil-konfront tas-
socjeta’ rikorrenti;  Illi ghalhekk fid-dawl tal-premess, u 
konsidrat ukoll dak li gie sottomess f’paragrafi 15 u 16 tar-
risposta tal-intimat (li bl-ebda mod ma giet ikkontestata), 
din il-Qorti thoss li l-istess socjeta’ rikorrenti tista’ tigi 
serjament ippregudikata biss jekk pendenti l-proceduri 
quddiem l-Onorabbli Qorti tal-Appell l-intimat jithalla li 
jaghmel xi bini ta’ natura permanenti fuq l-istess porzjoni 
diviza ta’ art (ara paragrafu 14 tar-risposta tal-intimat) u 
b’hekk din il-Qorti thoss li l-istess mandat ghandu jigi 
milqugh biss kif hawn deciz u cjoe’ li l-intimat jigi inibit biss 
milli jaghmel kwalunkwe xorta ta’ bini permanenti fuq l-
istrippa art mertu tal-procedura odjerna. 
 
Illi ghalhekk fil-kuntest ta’ dak hawn deciz din il-Qorti tilqa’ 
t-talba tas-socjeta’ rikorrenti biss fis-sens li l-intimat qed 
jigi inibit milli jaghmel kwalunkwe xorta ta’ bini nkluz dak 
permanenti fuq l-istrippa mertu tal-procedura odjerna.   
 
III. KONKLUZJONI. 

Illi ghalhekk ghal dawn il-motivi, din il-Qorti, taqta’ u 
tiddeciedi, billi filwaqt li tichad ir-risposta tal-intimat datata 
26 ta’ Mejju 2008 biss in kwantu l-istess hija inkonsistenti 
ma’ dak hawn deciz, u fil-waqt li tirrevoka id-digriet 
provizzorju datat 20 ta’ Mejju 2008, u minflok tilqa’ t-talba 
tas-socjeta’ rikorrenti fir-rikors taghha datat 20 ta’ 
Mejju ghall-hrug ta’ mandat ta’ inibizzjoni kontra l-
intimat biss fis-sens hawn deciz b’dan illi l-intimat qed 
jigi inibit u mizmum milli jaghmel kwalunkwe xoghol 
ta’ kostruzzjoni ta’ bini nkluz dak permanenti fuq l-
istrippa art wiesgha tmien piedi fl-area “Tal Frisk” sive “Tal 
Lembuba” sive “Tal Barumbara” Santa Venera, konfinanti 
mix-xellug (meta wiehed ihares min-naha tat-triq) bl-
istabbiliment “Curtico Building” Old Railway Track (Triq 
Psaila), Santa Venera appartenenti ukoll lis-socjeta’ 
rikorrenti u konfinanti mill-lemin minn bicca art ohra 
appartenenti ghall-istess intimat. 
 
Bl-ispejjez stante n-natura tal-kaz jibqghu bla taxxa bejn il-
partijiet. 
 
Degretat. 
 
 

< Sentenza Finali > 
 

---------------------------------TMIEM--------------------------------- 


